
ATASSUT INATSISARTUNI 

25. april 2016 

 

Inatsisartut suleriaasianni § 37 naapertorlugu Naalakkersuisunut apeqqutit imaattut ingerlatippakka: 

 
1. Piniarnermik nakkutillisut massakkorpiaq qanoq amerlatigippat? 
 
2. Piniarnermik nakkutilliisut Naalakkersuisuni naammattutut isigineqarpaat? 
 
3. Piniarnermik nakkutilliisut illoqarfinni sorlerni aamma ikiorteqarnerat qanoq inissisimava? 
 
4. Piniarnermik nakkutilliisut angallateqarnerat qanoq inissisimava, tamarmik atorsinnaappaat? 
 
5. Ukiaanerani tuttunniarnerup umimmanniarnerullu nalaani soorlu Kangerlussuarmi                           
ataasiinnarmik ikiorteqartitsiinnarluni piniariarpassuarnik nakkutilliiniarneq naammattutut 
isigineqarnerluni? 
 
6. Qaleraleqarfinni il.il. nakkutilliineq naammattutut isigineqarnerluni? 
 
7. Naalakkersuisut piniarnermik nakkutilliineq akisussaaffimik kommuune-nut nuutsisinnaanermik 
pilersaaruteqarnerlutik? 
(Inatsisartuni ilaasortaq, Siverth K. Heilmann Atassut) 
 
 
Tunngavilersuut. 
 
Tusartakkat malillugit maluginngitsoorneq ajornartarpoq, piniarnermigooq nakkutilliisoq uvanngaanik 
illoqarfimmut allamut nuutinneqarpoq aammalu ilaatigut piniarnermik nakkutilliisut angallataanik 
motoriartoqartillugu, allamiit ajutoorsimanngitsumiit pissarsisoqartartoq. 
 
Inatsisiliortutut pisussaaffippassuit, politiit kisimik suliassamik nakkutilliisinnaannginnerat aammalu 
sineriarujussuatta anginerujussua pissutigalugu oqilisaassiniarnermik siunertaanikuuvoq. 
 
Nakkutilliisut angallateqartinneqarnerat isumannaatsumillu atugassaqartinneqarnissaat qinikkatut 
pisussaaffigaarput, taamaattumik pisariaqarluinnarpoq sullissinerup pitsaanerusumik misilittagaareersut 
pitsaaqutit ajoqutillu immaqalu akisussaaffeqarnerup nutaamik nalilersorneqarnissaanik oqalliseqarnissaq 
pisariaqarpoq.  
   
Qinnutigissavarput akissuteqaat, kingusinnerpaamik ullut suliffiit naliginnaasut qulit iluini 
tigusinnaassallugu. Akineqarnerpullu tunngavigalugu nalileqqikkumaarparput suliaq 
malersoqqittariaassanersoq. 

 


